
Edina Osmić - Magistarski rad
Fakultet/Akademija FILOZOFSKI FAKULTET

Tip Rada Magistarski rad

Kandidat, zvanje Edina Osmić

Naziv Teme Relacije porodičnih odnosa i zadovoljstva životom sa zloupotrebom psihoaktivnih supstanci kod mladih

Rezime/Abstract

Porodica je najvažniji faktor u prvim godinama odgoja mlade ličnosti.Ona postavlja temelje cjelokupnoj strukturi ličnosti i u
mnogome određuje budućnost čovjeka.Zdrava porodica, kao i harmonični porodični odnosi u njoj tretira se kao homeostaza
tih faktora, koji kasnije utječu na kvalitet življena, i formiranju ličnosti pojedinca.Zadovoljstvo životom u roditeljskom domu
važan je zalog svakom djetetu. Djeca koja su odrasla u sretnoj porodici, u domu gdje su roditelji bili jedno prema drugom
pažljivi, obazrivi, složni imaju bolje izglede da i sami budu sretni i zadovoljni.Cilj ovog istraživanja je utvrditi relacije i
strukturu relacija između socio-psiholoških determinanti i ponašanja koje dovodi do zloupotrebe psihoaktivnih supstanci.
Aplikativni cilj ovog istraživanja je da spoznajom o rasprostranjenosti psihoaktivnih supstanci i njenih socio-psiholoških
determinanti, stvorimo adekvatne osnove za kreiranje preventivnih programa zloupotrebe psihoaktivnih supstanci.U
empirijskom dijelu rada ispitana je relacija porodičnih odnosa i zadovoljstva životom sa zloupotrebom psihoaktivnih
supstanci kod mladih, na uzorku od 241 srednjoškolca u Brčko distriktu BiH.Utvrdili smo da je od 231 ispitanika, njih 195
(84,41%) izjasnilo se da nisu probali psihoaktivne supstance, a njih 36 (15,58%) izjasnilo se da su probali psihoaktivne
supstance. Analizom rezultata utvrdili smo da je 43,70% mladih imalo vizuelni kontakt s drogama, 34,20% drogu je probao
neko u njihovom društvu, dok je njih 15,60% potvrdilo da su i sami probali drogu.Također smo utvrdili da niži nivo
zadovoljstva životom utječe na probanje psihoaktivnih supstanci.Sudeći po našim rezultatima, možemo reći da je
zadovoljstvo životom mnogo značajno za zdravo funkcionisanje na prvom mjestu porodice, a onda i njihove djece, dok
nismo našli značajnu razliku u relacijama porodičnih odnosa i socioiskustvenim karakteristikama mladih sa zloupotrebom
psihoaktivnih supstanci, što ukazuje na činjenicu da bi vjerovatno rezultati bili drugačiji da smo istraživanje vršili na
ovisnicima.

